
I.R.Uimh. 319 de 2009

_______________

An tORDÚ um CHEADÚNAS TEILIFÍSE (DÍOLÚINE d’AICMÍ de GHLÉASANNA TEILIFÍSE) 2009
(Prn. A9/1107)

I.R.Uimh. 319 de 2009

An tORDÚ um CHEADÚNAS TEILIFÍSE (DÍOLÚINE d’AICMÍ de GHLÉASANNA TEILIFÍSE) 2009

I bhfeidhmiú na gcumhachtaí a bheirtear dom ag alt 142(3) den Acht Craolachán 2009 (Uimh. 18 de 2009), ORDAÍMSE, ÉAMONN Ó RIAIN, Aire Cumarsáide, Fuinnimh agus Acmhainní Nádúrtha, leis seo mar a leanas:
1. An tOrdú um Cheadúnas Teilifíse (Díolúine d’Aicmí de Ghléasanna Teilifíse) 2009 is ainm don Ordú seo.

2. San Ordú seo, ciallaíonn–

“neamh-shoghluaiste” maidir le gléas teilifíse gléas nach gléas é ar féidir leis, bíodh go comhuaineach nó nach mór comhuaineach, seirbhisí craolachán teilifíse a thaispeaínt, seirbhísí a chraoltar, a leaschraoltar nó a dháiltear trí mheán aon cheann de na líonraí a leanas, is é sin le rá–
(a) líonraí teilifíse trastíre analógacha,
(b) líonraí teilifíse ar chábla,

(c) líonraí teilifíse trastíre digiteacha,

(d) líonraí teilifíse ar phrotacal an idirlín,

(e) líonraí teilifíse ar chóras dáilte micreathonnach ilphoinntí (analógach nó digiteach), agus
(f) líonraí teilifíse satailíte;

“soghluaiste” maidir le gléas teilifíse gur gléas teilifíse é a dearadh lena iompar go héasca ag duine ina láimh agus gur féidir leis an ngléas agus, má úsáidtear é i dteannta le haon gléas eile, leis an ngléas sin, íomhá nach mó ná 160 ceintiméadar cearnacha a thaispeáínt.
3. Dearbhaítear gur aicmí de ghléas teilifíse na haicmí seo a leanas nach mbaineann alt 142 den Acht Craolachán 2009 (Uimh. 18 de 2009) leo, is é sin le rá–

(a) gléas teilifíse neamh-shoghluaiste ar féidir leis seirbhísí craolta teilifíse arna dáileadh trí mheán an Idirlíon atá ar fáil don phobal, agus
(b) gléas teilifíse soghluaiste.

TUGTHA faoi mo Shéala Oifigiúil,

31 Iúil 2009.

ÉAMONN Ó RIAIN 

An tAire Cumarsáide, Fuinnimh agus Acmhainní Nádúrtha.
NÓTA MÍNIÚCHÁIN

(Ní chuid den Ionstraim an nóta seo agus ná ghlactar leis mar léirmhíniú dlíthiúil)
Foráíltear leis an Ordú seo don díolúine ó cheanglas alt 142 d’Acht Craolachán 2009 do (a) gléasanna soghluaiste agus cumas taispeána acu ar achar nach mó ná 160 cm 2 agus ar féidir seirbhísí teilifíse a thaispeáint orthu nó leo, m.sh., fóin phóca nó cúntóirí pearsanta digiteacha, agus do (b) gléasanna eile, m.sh., ríomhairí pearsanta nó ríomhairí glúine, ar féidir teacht leo ar an Idirlíon agus ar sheirbhísí amhail an teilifís agus iad á sruthlú trí mheán líonionad.
Ní bhronann an tOrdú seo díolúine ón gceanglas um cheadúnas teilfíse ar ghléasanna (m.sh., ríomhairí pearsanta nó ríomhairí glúine) agus cumas taispeána acu ar achar níos mó ná 160 cm 2 agus ar féidir leo bealaí teilifíse (m.sh., RTÉ a Dó, TV3, TG4, BBC a hAon, 3e) a dáiltear trí mheán gnáthlíonraí (m.sh., ar chábla, ó shatailít, teilifís ar bhonn prótacal idirlín (IPTV), trastíre go hanalógach, trastíre go digiteach nó ar chóras dáilte micreathonnach ilphoinntí (MMDS)) de leas carta tiúnóra teilifíse nó gléas dá leithéad (is cuma ar féidir nó nach féídir leis an ngléas sin teacht ar an Idirlíon ná ar sheirbhísí amhail an teilifís agus iad á sruthlú trí mheán líonionad).
